
Was men im Land ume vo der „Heidi-Bühni" seit.

En chline Dank a d'Heidibühni.

Wa, du kenntsch d'Heidibühni nöd? No nie von ere g'hört?
Jo, bisch henderem Mo deham oder hesch ka Chend? Ebe gell,
seb isch es, ka Chend Wenn t nämlech eso en Bueb oder e

Maatli hettisch, denn wörsch es scho merke oni daß dr öppis
säge wöret: si hettet e Lüchten in Auge. Da isch es, s' Lüchte!

Lueg, da send e paar Schauspiler vo Bern, wo sit Joor und
Tag vo Ort zo Ort i de Schwiz omereiset und vor Chline n und
Große erni Stugg uffüeret. Ehres erseht Stugg isch s'Heidi vo
de Johanna Spiry gsi, wo de Josef Berger — da isch de Direkter
vo dere Bühni, — ine warms, lebtig Stugg omgschrebe hät. Und
mit dem Stugg send's als Heidibühni dor Schwiz geeist, vom
chlinschte Käfli mit ere Dreckbühni bis zor große Stadt mit ere
Stadttheaterbühni. Und überall wo's gspilt hand, isch da Lüchte
ufgange. Jo, s'Lüchte

Wieso? Lueg, da isch eso schwer zorn Säge, da isch glich
schwer zorn Säge wie wenn i muen säge wa d'Liebi isch, e Volkslied,

Gmüet, Brot, me chas scho uf irgend eneren Art säge, aber
eso richtig gsat, eso gnau, da isch schwer. I mein, es segi emol
de warm, heimelig Bernerdialekt wo isch wie e guetgheizti Stube
mit em Gruch vo törrte Bere und Nüß, nei, nöd no da, — s'isch
da warm Gmüet wo vom Josef Berger, em Direkter, Schauspiler,
und Dichter, usstrahlt, us sine Spül, us sim Theaterspile, s'strömt
uf sini Lüt, in Saal, uf ali wo zueloset und zuelueget, und die
träget's hei — i emen Auge gsechsches, da Lüchte. Si redet devo

no am andere Tag und alewil tönt's i emen Erinnerige. I
mein, me mues nöd vil säge vo dem Frohsi, wo am d'Heidibühni

gett, aber me gsecht wie me si brucht im Lebe. S'Froh-
mache, s'Lüchte ge, isch öppe, nöd no öppe, meischtens me
wert als e Hampfle Geld. Ufs Geld chamer pfife, ufs ander nöd.
Me brucht's wie e Stugg Brot. Vile Dank, liebi Heidibühni, för
dys Brot!

Dino Larese, Amriswil.

